
Nuuk, den 10. april 2006  
 
Inatsisartut suleriaasianni § 36 imm. 1 naapertorlugu Naalakkersuisunut imaattunik 
apeqqutissaqarpunga: 
 
Kultureqarnermut, ilinniartitaanermut, ilisimatusarnermut ilageeqarnermullu 
Naalakkersuisumut apeqquteqaat 
 
Asasara Doris Jakobsen 
 
Ukioq 2005-imi naalakkersuisunut ilaasortanngoravit nalunaarutigaat 
akisussaaffeqarfippit, kultureqarnermut, ilinniartitaanermut, ilisimatusarnermut 
ilageeqarnermullu pisortaqarfiup ”kalaalinngorsarneqarnissaa” anguniakkavit annertuut 
ilagigaat. 
 
Maanna ullut 100-t sinnerlugit naalakkersuisooreerputit, taamaammat 
naatsorsuutigisariaqarpoq qanoq iluarsineqarnissaa pillugu pilersaarusiorsimassasutit 
aallartitsillutillu. 
 
Tamatumunnga atatillugu apeqqutit makku akineqarnissaat kissaatigaara: 
 

 Oqariaatsip ”kalaalinngorsaanerup” isumaa assortuussutaasarpoq. Oqariaaseq 
”kalaalinngorsaaneq” qanoq nassuiarsinnaaviuk? 

 Kalaalinngorsaanermik pilersaarutitit piviusunngortinniarlugit suliniutit suut 
aallartippigit? 

 ”Kalaalinngorsaanermi” suliniutit KIIIP’ip aaqqissuunneqarneranik 
allannguuteqassappat? Aap-iuppat, aaqqissuunneqarnera qanoq sunniuteqassava? 

 Pereersimasut taputartuutinngikkaluarlugit takorloorsinnaavara, apeqqut siulleq 
innersuussutigalugu, ”kalaalinngorsaanerup” kingunerissavaa, sulisut kalaallit 
oqaasiinik piginnaasaqartariaqartut – allannikkut oqalunnikkullu.  Tamatumunnga 
atatillugu apererusuppakkit pisortaqarfinni atorfillit qallunaatuinnaq oqaaseqartut 
qanoq pineqassanersut pillugit pilersaaruteqarnersutit? 

 
Oqariaatsip ”kalaalinngorsaanerup” paasineqartarnera assigiinngeqimmat, 
minnerunngitsumik kalaalinngorsaanermi pilersaarut qanoq iliorfiginiarnerit, akissutissat 
qilanaaraara. 
 
Ataatsiiinnissaq tulliuttoq eqqarsaatigalugu qinnuigaakkit apeqqutikka 24. april 2006 
nallertinnagu akissuteqarfigeqqullugit. 
 
Inussiarnersumik inuulluaqqusillunga 
 
Per Berthelsen, Inatsisartunut ilaasortaq 
Demokraatit siulittaasuat 


